
Chinmayalinga Ashtakam

ચિન્મયલિઙ્ગાષ્ટકમ્

(શ્રીરુદ્રકૃતમ્)
બ્રહ્મમુખામરપૂજિતલિઙ્ગં  જિહ્મગભૂષણભૂષિતલિઙ્ગમ્  ।
સિંહમહામદમર્દનલિઙ્ગં    ચિત્ત સદા ભજ ચિન્મયલિઙ્ગમ્ ॥ ૧॥
કનકધરાધરકાર્મુકલિઙ્ગં  સનકમુખાદિસુસન્નુતલિઙ્ગમ્  ।
દિનકરકોટિસુદીધિતિલિઙ્ગં  ચિત્ત સદા ભજ ચિન્મયલિઙ્ગમ્ ॥ ૨॥
અષ્ટવિભૂતિદમિષ્ટદલિઙ્ગં  સૃષ્ટજગત્ત્રયરક્ષકલિઙ્ગમ્  ।
અષ્ટમહાભયશિક્ષકલિઙ્ગં  ચિત્ત સદા ભજ ચિન્મયલિઙ્ગમ્ ॥ ૩॥
મત્તગજાજિનવેષ્ટિતલિઙ્ગં  દગ્ધજગત્કૃતપઞ્ચકલિઙ્ગમ્  ।
ઉત્તમપૂરુષવત્સલલિઙ્ગં  ચિત્ત સદા ભજ ચિન્મયલિઙ્ગમ્ ॥ ૪॥
અઙ્ગભવાઙ્ગસુભઙ્ગદલિઙ્ગં     તુઙ્ગજટાભરશોભિતલિઙ્ગમ્   ।
મઙ્ગલદાયકમદ્ભુતલિઙ્ગં   ચિત્ત સદા ભજ ચિન્મયલિઙ્ગમ્ ॥ ૫॥
પઙ્કજનેત્રસમર્ચિતલિઙ્ગં    શઙ્કરમાદિમમચ્યુતલિઙ્ગમ્  ।
સઙ્કટદોષનિવર્તકલિઙ્ગં  ચિત્ત સદા ભજ ચિન્મયલિઙ્ગમ્ ॥ ૬॥
અભ્રસભાન્તરનર્તનલિઙ્ગં  શુભ્રવિભૂતિવિભૂષિતલિઙ્ગમ્  ।
શુભ્રહૃદમ્બુજશોભિતલિઙ્ગં  ચિત્ત સદા ભજ ચિન્મયલિઙ્ગમ્ ॥ ૭॥
કુન્દવનાન્તરમન્દિરલિઙ્ગં  મન્દહસાનનસુન્દરલિઙ્ગમ્  ।
વન્દિતભક્તજનાવૃતલિઙ્ગં  ચિત્ત સદા ભજ ચિન્મયલિઙ્ગમ્ ॥ ૮॥
રુદ્રકૃતાષ્ટકમદ્ભુતમેતદ્ભદ્રકરં પઠતીહ મનુષ્યઃ ।
ઇષ્ટફલં સમવાપ્ય યથેષ્ટં શિષ્ટજનોત્તમ એવ હિ સ સ્યાત્॥ ૯॥
ઇતિ શ્રીરુદ્રકૃતં ચિન્મયલિઙ્ગાષ્ટકં  સમ્પૂર્ણમ્ ।

